
						వికీసోర్స్ నుండి

					

					


					
					
					ఈ పుట అచ్చుదిద్దబడ్డది

సీ. విపణికోరో యన్న విబుధాచలంబైనఁ దెమ్మనఁ దేని వైదేహికుండు,

పులిజున్నువలె నన్నఁ బొరుగిల్లు సూపక యా క్షణంబున నీని యర్యవరుఁడు,

మహనీయకౌస్తుభ మాణిక్యమునకైన వెలఁద్రెంచనేరని విడ్వరుండు,

గురుతరహాటకకోటికిఁ బడగలు కోటియెత్తని వణిక్కుంజరుండు,

గీ. మందునకునైన లేరు సమగ్రభోగ

భాగ్యసంక్రందనులు జగత్ప్రకట కీర్తు

లర్థి సంపత్ప్రదుల్ నిర్జితార్థపతులు

వర్ణితోదారు లప్పురివైశ్యులెల్ల. (జ) 501



సీ. వ్యాసుని వాల్మీకి వరరుచి వామను బాణు క్షేమేంద్రునిఁ బ్రవరసేనుఁ

గర్ణామృతు మయూరుఁ గాలాంతకుఁ గళింగుఁ గవిదైత్యు శివదాసుఁ గాళిదాసు

భట్టార హరిచంద్రు భట్టనారాయణు భట్టగోపాలుని భట్టబాణు

భాసు భామహు సార్వభౌముని శివభద్రు భారవి భవభూతి భర్తృహరిని

తే. రాజశేఖరుఁజోరు మురారిఁగృష్ణ

మిశ్రు జయదేవు దండి సౌమిల్లు సోమ

చంద్రు దిఙ్నాగు విజయవిశాలదేవు

హర్షుఁ జిత్తపు శాతవాహను సుబంధు

మాఘు మల్హణు బిల్హణు మఱియుఁ గలుగు

ప్రథితగీర్వాణకవులను బ్రణతి సేసి. (జ) 502



సోమయ, పెదపాటి [కేదారఖండము] (ఇ)

ఉ. కన్నియ రూపుఁగోరుఁ, గనకంబులు గోరును దల్లి, బుద్ధిసం

పన్నతఁ గోరుఁ దండ్రి, కులభవ్యతఁ గోరును బంధుకోటి, ప

క్వాన్నపలాదిభక్షణము లన్యులు గోరుదు, లిట్టు లిన్నియున్

బన్నుగ నొక్కచో నొదవె, భాగ్యము సేసితిఁ గన్య నిచ్చెదన్.[1] (జ) 503







సీ. కక్షకటిస్కంధకుక్షిఫాలాస్యంబు లాఱు నున్నతము లయ్యర్భకునకు,

నాజానుబాహునాసాక్షులు దీర్ఘముల్ హ్రస్వముల్ పృష్ఠమేహనగళంబు,

లంగుళీజత్రుకేశాంఘ్రిగుల్ఫములు సూక్ష్మము లధరోష్టనఖరదృగంత

తాలుజిహ్వాకరతలరేఖ లెఱ్ఱన స్వరనాభిసత్త్వముల్ సద్గభీర



	↑ చూ. “కన్యావరయతే రూపం.....”

		 ఈ పేజీలో చివరి మార్పు 1 జూలై 2020న 02:09కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

